
Staðfesting forsetans á skipulagsskrá minningarsjóðs hjónanna í Múla í Lands- 
sveit, Bjarnrúnar Jónsdóttur og Guðmundar Árnasonar, útgefin á venjulegan hátt 
ad mandatum af dómsmálaráðherra, 2. janúar 1969. 

Skipulagsskráin er þannig: 

SKIPULAGSSKRÁ 

fyrir Minningarsjóð hjónanna í Múla í Landssveit, Bjarnrúnar 

Jónsdóttur og Guðmundar Árnasonar. 

1. gr. 
Sjóðurinn heitir: „Minningarsjóður hjónanna í Múla í Landssveit, Bjarnrúnar 

Jónsdóttur og Guðmundar Árnasonar“. 

2. gr. 
Stofnfé sjóðsins er kr. 30 000.00 — þrjátíu þúsund króna — dánargjöf frú 

Bjarnrúnar Jónsdóttur, samkvæmt arfleiðsluskrá hennar 16. april 1958. 

3. gr. 
Tilgangur sjóðsins er að kosta uppeldi á heilbrigðum börnum með þeim skil- 

yrðum, sem hér segir: 
1. Að þau séu fædd á Íslandi. 
2. Að þau séu munaðarlaus, þ. e. eigi engan að, sem geti eða vilji framfæra þau, 

aðra en framfærslusveit, og eigi þess engan kost að vera með foreldrum sínum 
eða foreldri. Móðurlaus börn ganga að öðru jöfnum fyrir föðurlausum. 

3. Að þau séu alin upp í sveit á Íslandi og til uppeldisins vandað, sem bezt má 
verða. 
Þegar sjóðurinn er orðinn kr. 100 000.00 — eitt hundrað þúsund krónur — má 

verja úr honum allt að hálfum ársvöxtum í þeim tilgangi, sem að framan greinir. 
Þegar sjóðurinn er orðinn kr. 1000 000.00 — ein milljón króna — má verja 

allt að þrem fjórðu hlutum ársvaxta í sama tilgangi. Þyki þá, eða síðar, eigi þörf 
fyrir að verja öllu, sem annars má, til uppeldis munaðarlausra barna, má verja 
nokkrum hluta þess fjár, sem afgangs er, til fræðslu unglinga á aldrinum 16—20 
ára, sem heima eiga í sveit, og ganga þeir þá fyrir, sem áður hafa notið hjálpar 
úr sjóðnum. 

4. gr. 
Sjóðinn skal ávaxta í lánastofnun, sem hefur ríkisbyrgð, eða á annan tryggan 

og hagkvæman hátt að mati sjóðsstjórnar, enda sé hún þá ábyrgð fyrir útlánum 
úr sjóðnum. 

6. gr 
Vextir af útlánum skulu aldrei vera lægri en almennir innlánsvextir í bönkum 

á hverjum tíma. 

6. gr. 
Stjórn sjóðsins er heimilt að lána Skarðskirkju í Landssveit fé sjóðsins til ráð- 

stöfunar á aðkallandi verkefnum, að mati safnaðar og sjóðsstjórnar.

7. gr. 
Stjórn sjóðsins skipa: Sýslumaður Rangárvallasýslu, sóknarprestur Skards- 

kirkju og formaður sóknarnefndar. Þeir kjósa formann sjóðsstjórnar úr sínum hópi, 
og skal formaður annast reikningshald og varðveizlu sjóðsins. Afrit af endurskoð- 
uðum reikningi sjóðsins fylgi reikningi Landmannahrepps. 

8. gr. 
Leita skal staðfestingar forseta Íslands á skipulagsskrá þessari. 

31. 20. januar 1969. 

GJALDSKRÅ 

fyrir Rafveitu Ísafjarðar. 

I. RAFORKA 

A. Lýsing. 

Um kwst.mæli á 780 aura kwst. 
Um kwst.mæli á 390 aura kwst., auk fastagjalds er nemi 23 kr./m? á ári, í 
rúmi því er lýsa skal. Fullt fermetragjald skal greiða af gólffleti í verzlunum, 
vinnustofum og skrifstofum, en fyrir ganga og geymslu 12 kr./m?. 

B. Almenn heimilisnotkun. 

Um kwst.mæli 190 aura kwst., auk fasta gjalds 18 kr./mánuð af hverju íbúð- 
arherbergi. Mælaleiga af einum mæli falli þá niður. Í útreikningi á fjölda her- 
bergja skal telja öll íbúðarherbergi og eldhús, en ekki ganga, baðherbergi, 
þvottahús og geymslur. Herbergi sem er minna en 7 fermetrar skal telja sem 
hálft, þó þannig að eigi skal greiða fastagjald af herbergjum sem eru minni 
en 5 fermetrar. Herbergi sem eru stærri en 25 fermetrar skal telja sem tvö. 

C. Vélanotkun. 

Um kwst.mæli á 390 aura kwst. 
Um afl og orkumæla þannig reiknað: 

Aflgjald af notuðu afli kr. 2180 kw./ári. Orkugjald af allri notkun 57 
aurar/kwst. Notað afl hvers almanaksárs telst vera meðaltal fjögurra hæstu 
álestra, en álestrar fari fram með sem jöfnustu millibili en þó eigi skemur 
en eins mánaðar. Aflnotkun mælist sem meðalálag yfir stundarfjórðung. 
Minnsta aflgjald skal vera kr. 7500 á ári. Eftir þessum gjaldskrárlið má selja 
raforkunotkun atvinnufyrirtækja, sjúkrahúsa, heimavistarskóla og annarra slíkra 
staða, gegn greiðslu fastagjalds af ljósanotkun. 

D. Hitun. 

Til gisti- og veitingahúsa, sjúkrahúsa, heimavistarskóla og annarra slíkra staða 
má selja raforku til suðu og hitunar um sér mæli 190 aura/kwst., enda séu 
suðu- og hitatæki fasttengd. 
Til bökunarofna í brauðgerðarhúsum á 60 aura/kwst. á tímanum frá kl. 22—-10, 

190 aura/kwst. á tímanum 10—22, enda sé straumurinn rofinn í 4 stundir á 

mesta álagstíma rafveitunnar, þó eigi lengur en tvær stundir í senn, og notendur 
kosti uppsetningu tvígjaldsmæla. 
Hiti í kirkju um kwst.mæli á 125 aura kwst., enda sé straumur rofinn í 4 stundir 
á mesta annatíma rafveitunnar, þó eigi lengur en tvær stundir í senn.


